
PAGINA RUMANTSCHA

Ivettas soltan
Igl meis d'avregl è per tots sto en meis plagn experîmaints. Experimentar scu tg'igl amprender sen distanza funcziuna,

experimentar scu tg'è schi tots èn adegna a tgesa.

ZEGNA PITTET-DOSCH

Experimentar è en process d'amprender.

Amprender monta er perscrutar. Igl

perscrutar duess animar da betg luvrar

angal cugl tgea, duess intermediär igl

plascheir allas scienzas naturalas.

Perscrutar monta er lascher sa fascinar,

scuvreir ed amprender sainza tg'ins

s'accorscha.

Scola e perscrutar - treis vistas, treis

rapports durant igl amprender sen

distanza.

Viola Poltera, scolasta primara, 1.

classa

Cunchegl tgi trattagn igl tema ava, era per

me cler tgi chels experimaints ins po er far

a tgesa. Chels experimaints vaia er

tscharnia pertg'igls unfants u er igls

genitours stoptgan betg simplamaintg

angal liger e declarar. Igl resung digls

unfants è sto fitg positiv. Per part levigl anc

daple experimaints. En aspect positiv da

far chels experimaints a tgesa è franc, tgi

betg egn dalla classa rasponda ed igls

oters deian «aha, ea». Igls unfants on er

s'accurschia tgi l'atgna ideia vala ed ia va

er gia unfants tgi on panso pi gliunsch tgi

chegl tg'igl pensum era. Funcziuno ogl tar

tots, per part cun atgnas ideias, chegl è

pero er bung uscheia. Forsa tgi repetign

anc egn u l'oter experimaint an scola.

Chellas ivettas tgi soltan, on fatg

impressiun.

Florin, 7 onns, scolar 1. classa

la va catto cool igls experimaints. Igl migler

am ô plaschia igl experimaint d'amplaneir

différents glas cun ava e pitgier cun ena

palotta ve digls glas, la va fatg ena melodia

e canto vetiers. Chegl vaia registre e

tarmess alla scolasta.

Las ivettas èn eidas se e giu. Pero angal

ainten ava cun bolignas. Ainten ava digl

ditschung ènigl betg eidas se e giu. la va

tuttegna maglea las ivettas.

A tgesa vaia pudia far daple, ainten scola

vess ensatgi oterfatg. Pero igls oters am

on mantgea.

mamma da Florin

Per l'amour da Dia, ossa vaia anc da far

experimaints. Chegl è sto igl amprem

pansier cura tgi'ia vagn survagnia igls

pensums per igl mies mat. Pero igls mies

dubis èn stos invans.

Sainza far lungas 5 igl mattatsch prepare
tot chegl tg'el ö duvro pigl experimaint ed

er ancletg tge tg'è da far. la sung angal

stada la persunga tgi 5 accumpagnea e

forsa fatg egna u l'otra dumonda per igl

manar sen la dretga veia. Interessant è sto

d'observar tg'igl experimaint è nia

schlargea, betg angal la balla e la plastilina

on pudia sa nudar, na, tot chegl tg'era gist
sen meisa. Tgi chels experimaints on

funcziuno schi bagn a tgesa è francamaintg

graztga alla stupenta lavour preparatorica
dalla scolasta. Igl material tg'ins catta betg

adegna aint igl tigneirtgesa ô mintgign

survagnia ed er las descripziuns digls

experimaints èn stadas cleras.

